
A.L. 423 tal-2020

ATT DWAR L-INTRAPRIŻA TA’ MALTA
(KAP. 463)

Regolamenti tal-2020 dwar Assistenza ta’ Konsulenza ta’ 
Servizzi għan-Negozju 

BIS-SAĦĦA tas-setgħat mogħtija bl-artikolu 5 tal-Att dwar l-
Intrapriza ta’ Malta, il-Ministru għall-Ekonomija, l-Investiment u n-
Negozji ż-Żgħar, wara konsultazzjoni mal-Korporazzjoni dwar l-
Intrapriża ta’ Malta, għamel dawn ir-regolamenti li ġejjin:- 

Titolu u bidu 
fis-seħħ.

1. (1) It-titolu ta’ dawn ir-regolamenti hu r-Regolamenti tal-
2020 dwar Assistenza ta’ Konsulenza ta’ Servizzi għan-Negozju.

(2) Dawn ir-regolamenti għandhom jitqiesu li daħlu fis-seħħ fl-
1 ta’ Lulju, 2020. 

Tifsir.2. F’dawn ir-regolamenti, kemm-il darba r-rabta tal-kliem ma
teħtieġx xort’oħra: 

Kap. 463."Att" tfisser l-Att dwar l-Intrapriża ta’ Malta;

"impriża" għandu jkollha l-istess tifsira kif mogħtija lilha
fl-Att;

"Intrapriżi Żgħar u ta’ Daqs Medju" jew "SMEs" għandu
jkollhom l-istess tifsira kif mogħtija lilhom bl-Anness I tar-
Regolament tal-Kummissjoni (UE) Nru 651/2014 tas-17 ta’
Ġunju 2014;

"Korporazzjoni" tfisser l-Intrapriża ta’ Malta mwaqqfa taħt
l-Att;

"Linji Gwida" tfisser dawk il-linji gwida li jistgħu jiġu
pubblikati mill-Korporazzjoni minn żmien għal żmien skont l-
Att. 

Forma ta’ 
għajnuna.

3. Meta l-Korporazzjoni tkun sodisfatta li l-impriża teħtieġ is-
servizzi ta’ konsulenti esterni sabiex tkompli tiżviluppa n-negozju, il-
Korporazzjoni tista’ tipprovdi lill-impriża għotja finanzjarja sa ħamsin
fil-mija (50%) tal-ispiża kwalifikanti mġarrba mill-impriża skont it-
termini u l-kondizzjonijiet mniżżla fil-Linji Gwida. Is-servizzi ta’
konsulenza mgħejjuna ma għandhomx ikunu attività kontinwa jew
perjodika u lanqas ma jkollhom x’jaqsmu ma’ spejjeż operattivi tal-
impriża, bħal servizzi ta’ konsulenza dwar it-taxxa u servizzi legali

regolari jew reklamar.

Assistenza 
finanzjarja. 

4. Il-Korporazzjoni tista’ tipprovdi din l-assistenza finanzjarja
skont it-termini u l-kondizzjonijiet stabbiliti skont il-Linji Gwida. 

Eliġibilità. 5. Impriża tista’ tikkwalifika biss għal benefiċċji provduti
minn dawn ir-regolamenti jekk dik l-impriża: 

(a) tkun qiegħda twettaq attività ekonomika f’Malta;

(b) hija intrapriża żgħira u ta’ daqs medju;

(ċ) tilħaq kriterji oħra addizzjonali msemmija fil-Linji
Gwida.

Skadenza għas-
sottomissjoni tal-
applikazzjonijiet. 

6. (1) L-applikazzjonijiet għal assistenza taħt dawn ir-
regolamenti għandhom jaslu għand il-Korporazzjoni sa mhux aktar
tard mill-31 ta’ Ottubru 2023. 

(2) L-ebda assistenza ma għandha tiġi mogħtija taħt dawn ir-
regolamenti mill-Korporazzjoni wara l-31 ta’ Diċembru 2023.

